
05. marts 2008 
 
Inatsisartut suleriaasiat § 36 imm. 1 naapertorlugu, apeqqut ataani allassimasoq Naalakkersuisunut 

saqqummiuppara. 

Raajanik tunisinermi oqimaannerussutaasartup (overvægt) iluarsiniarlugu Naalakkersui-

sut qanoq iluarsiiniarlersaarpat. 

(Inatsisartunut ilaasortaq Otto Jeremiassen, Siumut.) 

 

Apeqqutit: 

1. Raajat tunineqartartut qanoq agguagaappat oqimaassutsimikkut (overvægt) kg qanoq 

annertutigisukkaarpat poortorneqareerlutik? 

2. Oqimaassusissamillu (overvægt) aaliangersakkat kimik/kikkunnik aaliangersarneqarpat, suullu 

aaliangersakkap malitassatut atugassaappat, (malitassap suut imarai)? 

3. Oqimaassuserlu (overvægt) killiliussaq qaangerlugu tunisisoqartarpaa / tamaattoqarsimas-sappallu 

oqimaassuttip qaangiissutaa qanoq pineqartarpa ? 

4. Oqimaassutsimillu (overvægt) qaangiissutaasumik atuisoqartarsimassappat ukiumut qanoq 

annertutigaa, oqimaannerussutaasorlu (overvægt) tunisisumut akilerneqartarpa? 

5. Ukiumullu qanoq annertutigisoq %-tinngorlugu oqimaannerussutaasoq (overvægt) annertu-tigaa? 

6. Oqimaannerussutaasoq (overvægt) sumut pisarpa / iginneqartarpat imaluunniit suliffeqar-fissuup 

pisarpai? 

7. Aningaasanngorlugu oqimaannerussutaasoq (overvægt) qanoq nalitutigaa? 

8. Naalakkersuisullu tamanna iluarsiniarlugu qanoq suliniuteqarniarpat / imaluunniit piginnit-tunut 

oqimaannerussutaasup tunisanut ilaatinneqalernissaa iluarsiniarpaat? 

 

Tunngavilersuut: 

Tassami paasissutissat paasisakka tunngavigalugit malunnarmat tamanna ullumikkut angallatinik 

tunisassiortunik iluarineqarpallaanngitsoq. 

Aammalumi siusinnerusumi inuttat aningaasarsiaannut apeqquteqaateqarninnut manna malittitut 

apeqqutaavoq, ullumikkummi pissutsit taamaannerisa kingunerat takusinnaasarput tassaavoq oqimaan-

nerussut (overvægt) pinginnittunut annerusumik iluaqutaanani kikkunnut iluaqutaanersoq assut paasis-

sallugu soqutiginartoq, tamatumanimi pineqarmata piginnittut aammalu inuttat aningaasarsiaqarnerunis-

saraluannik pinngitsoortitsisartoq. 

